
ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ԲԱԶԱՅԻՆ ԱՇԽԱՏԱՎԱՐՁԻ ԵՎ ՊԱՇՏՈՆԱՅԻՆ ԴՐՈՒՅՔԱՉԱՓԵՐԻ ՀԱՇՎԱՐԿՄԱՆ ԳՈՐԾԱԿԻՑՆԵՐԻ ՓՈՓՈԽՈՒԹՅԱՆ ՆՊԱՏԱԿՈՎ` ԸՍՏ ՄԱՍՆԱԳԻՏՈՒԹՅՈՒՆՆԵՐԻ ՈՒ ՏԱՐԱԾՔՆԵՐԻ ԱՇԽԱՏԱՆՔԻ ՇՈՒԿԱՅԻ ՎԵՐԼՈՒԾՈՒԹՅԱՆ ԻՐԱԿԱ​ՆԱՑ​ՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հիմք ընդունելով «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքի 5-րդ հոդվածի 4-րդ մասը և «Իրավական ակտերի մասին» Հայաստանի Հանրապետության օրենքի 70-րդ հոդվածը՝ Հայաuտանի Հանրապետության կառավարությունը որոշում է.
1. Հաստատել`

1) պետական պաշտոններ զբաղեցնող անձանց բազային աշխատավարձի և պաշտոնային դրույքաչափերի հաշվարկման գործակիցների փոփոխության նպատակով` ըստ մասնագիտությունների և տարածքների աշխատանքի շուկայի վերլուծության իրակա​նաց​ման կարգը` համաձայն N 1 հավելվածի.
2) պետական ծառայողների աշխատավարձերի չափերի, պետական ծառայողների շարժի և հոսունության, պետական ծառայությունում կրկնվող թափուր աշխատատեղերի (թափուր մնալուց և մրցույթ հայտարարելուց հետո` առնվազն մեկ տարի չհամալրված պաշտոնների) վերլուծության համար անհրաժեշտ տեղեկատվության ներկայացման ձևերը` համաձայն N 2 հավելվածի:
2. Հանձնարարել հանրապետական գործադիր մարմինների ղեկավարներին, Հայաստանի Հանրապետության կառավարությանն առընթեր մարմինների ղեկավարներին, տարածքային կառավարման մարմինների ղեկավարներին և առաջարկել Հայաստանի Հանրապետության ազգային վիճակագրական ծառայության նախագահին, Հայաստանի Հանրապետության օրենքներով ստեղծված` մշտապես գործող հանձնաժողովների, ծառայությունների, մարմինների ու խորհուրդների ղեկավարներին`

1) երեք տարին մեկ անգամ` մինչև յուրաքանչյուր երրորդ տարվա ապրիլի 1-ը Հայաստանի Հանրապետության աշխատանքի և սոցիալական հարցերի նախարարություն ներկայացնել`

ա. սույն որոշման N 2 հավելվածով նախատեսված տեղեկատվությունը (բացառությամբ քաղաքացիական ծառայողների շարժի և հոսունության, քաղաքացիական ծառայությունում կրկնվող թափուր աշխատատեղերի (թափուր մնալուց և մրցույթ հայտարարելուց հետո` առնվազն մեկ տարի չհամալրված պաշտոնների) վերաբերող տեղեկատվության).
բ. սույն որոշման N 2 հավելվածի Ձև N 2-ով նախատեսված` քաղաքացիական հատուկ ծառայության քաղաքացիական ծառայողների շարժի և հոսունության, ինչպես նաև կրկնվող թափուր աշխատատեղերի (թափուր մնալուց և մրցույթ հայտարարելուց հետո` առնվազն մեկ տարի չհամալրված պաշտոնների) վերաբերյալ տեղեկատվությունը:
3. Սահմանել, որ`

1) սույն որոշման N 2 հավելվածով նախատեսված տեղեկատվությունը առաջին անգամ Հայաստանի Հանրապետության աշխատանքի և սոցիալական հարցերի նախարարություն է ներկայացվում 2018 թվականին` մինչև 2018 թվականի ապրիլի 1-ը.
2) սույն որոշման N 2 հավելվածով նախատեսված տեղեկատվությունը չի ընդգրկում զինծառայողների, քրեակատարողական ծառայողների և փրկարար ծառայության ծառայողների վերաբերյալ տվյալները:

4. Առաջարկել Հայաստանի Հանրապետության քաղաքացիական ծառայության խորհրդի նախագահին` Հայաստանի Հանրապետության աշխատանքի և սոցիալական հարցերի նախարարություն ներկայացնել սույն որոշման N 2 հավելվածի Ձև N 2-ով նախատեսված` քաղաքացիական ծառայության ամբողջ համակարգում  քաղաքացիական ծառայողների (բացառությամբ քաղաքացիական հատուկ ծառայության քաղաքացիական ծառայողների) շարժի և հոսունության, ինչպես նաև կրկնվող թափուր աշխատատեղերի (թափուր մնալուց և մրցույթ հայտարարելուց հետո` առնվազն մեկ տարի չհամալրված պաշտոնների) վերաբերյալ տեղեկատվությունը` երեք տարին մեկ անգամ` մինչև յուրաքանչյուր երրորդ տարվա ապրիլի 1-ը:
5. Հայաստանի Հանրապետության աշխատանքի և սոցիալական հարցերի նախարարին` պետական պաշտոններ զբաղեցնող անձանց բազային աշխատավարձի և պաշտոնային դրույքաչափերի հաշվարկման գործակիցների փոփոխության նպատակով` ըստ մասնագիտությունների և տարածքների աշխատանքի շուկայի վերլուծության արդյունքների ամփոփմամբ, երեք տարին մեկ Հայաստանի Հանրապետության կառավարություն ներկայացնել առաջարկություններ` մինչև յուրաքանչյուր երրորդ տարվա հոկտեմբերի 1-ը, դրան հաջորդող տարվա պետական միջնաժամկետ ծախսային ծրագրի նախապատրաստման ժամանակ այդ առաջարկությունները քննարկելու նպատակով:
6. Հայաստանի Հանրապետության կառավարության 2012 թվականի դեկտեմբերի 20-ի «Եկամտային հարկի և սոցիալական վճարի անձնավորված հաշվառման մասին» Հայաստանի Հանրապետության օրենքի կիրակումն ապահովելու մասին» N 1676-Ն որոշման N 1 հավելվածի 8-րդ կետի 6-րդ ենթակետը «պաշտոնը» բառից հետո լրացնել «, մասնագիտությունը» բառով:
7. Հայաստանի Հանրապետության ֆինանսների նախարարին` մինչև 2015 թվականի ապրիլի 1-ը` ապահովել սույն որոշման 6-րդ կետից բխող` անձնավորված հաշվառման տեղեկատվական բազայի ծրագրային ապահովման անհրաժեշտ փոփոխությունները: 
8. Սույն որոշումն ուժի մեջ է մտնում 2015 թվականի ապրիլի 1-ից:
Հավելված N 1

ՀՀ կառավարության 2014 թվականի
«-----------------» «-----» - ի N       - Ն որոշման
ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ԲԱԶԱՅԻՆ ԱՇԽԱՏԱՎԱՐՁԻ ԵՎ ՊԱՇՏՈՆԱՅԻՆ ԴՐՈՒՅՔԱՉԱՓԵՐԻ ՀԱՇՎԱՐԿՄԱՆ ԳՈՐԾԱԿԻՑՆԵՐԻ ՓՈՓՈԽՈՒԹՅԱՆ ՆՊԱՏԱԿՈՎ` ԸՍՏ ՄԱՍՆԱԳԻՏՈՒԹՅՈՒՆՆԵՐԻ ՈՒ ՏԱՐԱԾՔՆԵՐԻ ԱՇԽԱՏԱՆՔԻ ՇՈՒԿԱՅԻ ՎԵՐԼՈՒԾՈՒԹՅԱՆ ԻՐԱԿԱ​ՆԱՑ​ՄԱՆ ԿԱՐԳԸ
1. Պետական պաշտոններ զբաղեցնող անձանց բազային աշխատավարձի և գործակիցների փոփոխության անհրաժեշտությունը գնահատելու, ինչպես նաև դրանց չափերի վերաբերյալ առաջարկություններ մշակելու նպատակով, «Պետական պաշտոններ զբաղեցնող անձանց վարձատրության մասին» Հայաս​տանի Հանրապետության օրենքի կիրարկումն ապահովող` Հայաստանի Հան​րա​պետու​թյան կառավարության լիազոր մարմինը (այսուհետ` լիազոր մարմին) երեք տարին մեկ իրականացնում է` ըստ մասնագիտությունների և տարածքների աշխատանքի շուկայի վերլուծություն:

2. Ըստ մասնագիտությունների և տարածքների աշխատանքի շուկայի վերլուծության իրականացման համար լիազոր մարմինը, սույն որոշման N 2 հավելվածով նախատեսված ձևաչափին համապատասխան, տեղեկատվություն է հավաքագրում պետական բոլոր ծառայողների (բացառությամբ զինծառայողների, քրեակատարողական և փրկարար ծառայության ծառայողների) աշխատավարձերի չափերի, շարժի և հոսունության, պետական ծառայությունում կրկնվող թափուր աշխատատեղերի (թափուր մնալուց և մրցույթ հայտարարելուց հետո` առնվազն մեկ տարի չհամալրված պաշտոնների) վերաբերյալ:
3. Սույն կարգի 2-րդ կետում նշված տեղեկատվության և համապատասխան տվյալների հիման վրա` լիազոր մարմինը ներդնում և վարում է տեղեկատվական շտեմարան:
4. Սույն կարգի 2-րդ կետում նշված տեղեկատվության վերլուծության արդյունքում` լիազոր մարմինը հաշվարկում և(կամ) գնահատում է հետևյալ ցուցանիշները`

1) պետական ծառայության համակարգում գերիշխող մասնագիտությունները և միջին աշխատավարձն` ըստ գերիշխող մասնագիտությունների, այդ թվում` ըստ ծառայությունների.

2) միջին աշխատավարձը պետական ծառայության համակարգում.

3) միջին աշխատավարձն` ըստ պետական ծառայությունների.

4) միջին աշխատավարձը պետական առանձին ծառայություններում` ըստ պաշտոնների խմբերի.
5) պետական ծառայողների շարժի և հոսության մակարդակները
6) ըստ մասնագիտությունների` կրկնվող թափուր աշխատատեղերը:
5. Լիազոր մարմինը, անձնավորված հաշվառման տեղեկատվական բազայից ստացված տվյալների հիման վրա ուսումնասիրում և վերլուծում է ոչ պետական հատվածի առնվազն 2000 կազմակերպություններում (յուրաքանչյուր մարզից միջինը 100 և Երևան քաղաքից` 1000)` պետական ծառայության համակարգում գերիշխող մասնագիտություններով աշխատողների աշխատավարձերի չափերը:
6. Սույն կարգի 5-րդ կետով նախատեսված վերլուծության, ինչպես նաև պետական ծառայության համակարգում գերիշխող մասնագիտություններով` պետական ծառայողների և ոչ պետական հատվածի աշխատողների աշխատավարձերի համեմատական վերլուծության արդյունքում, լիազոր մարմինը, ըստ պետական ծառայության համակարգում գերիշխող մասնագիտությունների` հաշվարկում է աշխատավարձերի նվազագույն, միջին և առավելագույն մակարդակները և գնահատում է առկա շեղումները` հաշվի առնելով նաև պետական և ոչ պետական հատվածներում միևույն մասնագիտությամբ աշխատողների կողմից զբաղեցված պաշտոնների համադրելիությունը, աշխատանքային ծանրաբեռնվածությունները (աշխատաժամանակի ռեժիմները):
7. Սույն կարգի 6-րդ կետով նախատեսված վերլուծության շրջանակներում գնահատվում է նաև նվազագույն, միջին և առավելագույն աշխատավարձեր ստացող աշխատողների թվի տեսակարար կշիռը համապատասխանաբար` ուսումնասիրվող աշխատողների ընդհանուր թվի մեջ:
8. Սույն կարգի 6-րդ և 7-րդ կետերով նախատեսված վերլուծությունների և գնահատումների արդյունքներն ամփոփելուց հետո, լիազոր մարմինը Հայաստանի Հանրապետության կառավարություն է ներկայացնում հետևյալ առաջարկությունները`

1) պետական պաշտոններ զբաղեցնող անձանց բազային աշխատավարձի չափի բարձրացման և(կամ) հիմնական աշխատավարձի չափը որոշող գործակիցների փոփոխության վերաբերյալ.
2) «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքի 5-րդ հոդվածի 5-րդ մասի համաձայն, Հայաստանի Հանրապետության կառավարությանը վերապահված` առանձին մասնագիտությունների համար հիմնական աշխատավարձի (բազային աշխատավարձի ու գործակցի արտադրյալի) նկատմամբ տոկոսային ավելացում կիրառելու անհրաժեշտության և դրա չափերի մասին:
Հավելված N 2
ՀՀ կառավարության 2014 թվականի
«-----------------» «-----» - ի N       - Ն որոշման
ՁԵՎ N 1
ՏԵՂԵԿԱՏՎՈՒԹՅՈՒՆ
ՊԵՏԱԿԱՆ ԾԱՌԱՅՈՂՆԵՐԻ ԱՇԽԱՏԱՎԱՐՁԵՐԻ ՉԱՓԵՐԻ ՄԱՍԻՆ
	N
	Ծառայության տեսակը
	Ստորաբաժանումը
	Պաշտոնի անվանումը
	Պաշտոնի խումբը
	Պաշտոնի զբաղվածության բնույթը
	Ծննդյան օրը, ամիսը, տարեթիվը
	Սեռը
	Կրթությունը
	Մասնագիտ

ությունն

ըստ
	Դասային կամ դիվանագիտական աստիճանը կամ կոչումը
	Աշխատանքային ստաժը
	Հիմնական և լրացուցիչ աշխատավարձը հաշվետու տարվա մարտ ամսվա դրությամբ (հաշվարկված)
	Պարգևատրումը

(նախորդ տարվա) 

	
	
	
	
	
	
	
	
	
	կրթության
	պաշտոնի անձնագրի
	
	տվյալ պաշտոնում
	տվյալ պետական ծառայությունում, տարի
	պաշտոնային դրույքաչափը
	հավելավճարը
	հավելումը
	ընդամենը (12.1+12.2+12.3.1+12.3.2+12.3.3+12.3.4+12.3.5)
	

	
	
	
	
	
	
	
	
	
	
	
	
	տարի 
	ամիս
	օր
	
	
	Դասային կամ դիվանագիտական աստիճանի կամ կոչման համար
	առողջության համար վնասակար, ծանր կամ առանձնապես ծանր, առանձնապես վնասակար աշխատանքի համար
	բարձրլեռնային վայրերում աշխատելու համար
	ծառայության առանձնահատկություններով պայմանավորված
	արտաժամյա , գիշերային կամ  հանգստյան կամ տոնական օրերին աշխատանքի համար
	պետական և ծառայողական գաղտնիք կազմող  տեղեկություններին առչվելու

համար
	
	կատարողականի հիման վրա
(նախորդ տարվա 1-ին և 2-րդ կիսամյակների համար)
	հատուկ առաջադրանքների կամ աշխատանքի որակյալ կատարման համար
	այլ դրամական պարգևներ

	
	1
	2
	3
	4
	5
	6
	7
	8
	9.1
	9.2
	10
	11.1
	11.2
	11.3
	11.4
	12.1
	12.2
	12.3.1
	12.3.2
	12.3.3
	12.3.4
	12.3.5
	12
	13.1
	13.2
	13.3

	1
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	

	2
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	
	


ՁԵՎ N 2
Տ Ե Ղ Ե Կ Ա Տ Վ Ո Ւ Թ Յ Ո Ւ Ն
ՊԵՏԱԿԱՆ ԾԱՌԱՅՈՂՆԵՐԻ ՇԱՐԺԻ ԵՎ ՀՈՍՈՒՆՈՒԹՅԱՆ, ԿՐԿՆՎՈՂ ԹԱՓՈՒՐ ԱՇԽԱՏԱՏԵՂԵՐԻ ՄԱՍԻՆ

	N/N
	Ցուցանիշի անվանումը
	Ընդամենը (մարդ)

	Ա
	Բ
	1.

	1.
	Պետական ծառայողների թվաքանակը նախորդ տարվա հունվարի 1-ի դրությամբ
	

	2.
	Աշխատանքի ընդունվածների թվաքանակը հաշվետու տարվա կտրվածքով՝ առանց ժամանակավոր թափուր պաշտոն զբաղեցնողների
	

	3.
	Աշխատանքից ազատվածների թվաքանակը հաշվետու տարվա կտրվածքով՝  առանց ժամանակավոր թափուր պաշտոն զբաղեցնողների` 
	

	
	     այդ թվում` ըստ պատճառների
	

	3.1
	     անձնական դիմումի համաձայն, այդ թվում` ըստ պաշտոնների խմբերի`
	

	3.1.1
	         բարձրագույն
	

	3.1.2
	         գլխավոր
	

	3.1.3
	         առաջատար
	

	3.1.4
	         կրտսեր
	

	3.2
	     օրենքով նախատեսված կարգապահական տույժը մեկ տարվա ընթացքում կրկին կիրառելը
	

	3.3
	    ատեստավորման արդյունքները
	

	3.4
	    հաստիքների կրճատումը
	

	3.5
	    ժամանակավոր անաշխատունակության հետևանքով մեկ տարվա ընթացքում ավելի քան վեց ամիս աշխատանքի չներկայանալը
	

	3.6
	     քաղաքական կամ հայեցողական պաշտոններում ընտրվելը կամ նշանակվելը
	

	3.7
	     պետական ծառայության պաշտոնի նշանակվելը` օրենքով սահմանված կարգի խախտմամբ
	

	3.8
	     պետական ծառայողի նկատմամբ կայացված մեղադրական դատավճիռը
	

	3.9
	     պաշտոն զբաղեցնելու առավելագույն տարիքը լրանալը
	

	3.10
	     փորձաշրջանը չանցնելը
	

	3.11
	     վերակազմակերպման հետևանքով նշանակում չկատարելը
	

	3.12
	     կադրերի կարճաժամկետ ռեզերվից արտամրցութային կարգով քաղաքացիական ծառայության թափուր պաշտոնում նշանակելը 
	

	3.13
	    մահվան պատճառով
	

	4.
	Տող 3-ից` պետական ծառայության այլ մարմիններ տեղափոխվածների թվաքանակը
	

	5.
	Պետական ծառայողների թվաքանակը` նախորդ տարվա դեկտեմբերի 30-ի դրությամբ
	

	6.
	Պետական ծառայությունում կրկնվող թափուր աշխատատեղերի (թափուր մնալուց և մրցույթ հայտարարելուց հետո` առնվազն մեկ տարի չհամալրված պաշտոնների) թիվը
	

	
	     այդ թվում` ըստ պատճառների
	     

	6.1
	մրցույթի արդյունքում հաղթող չճանաչվելը
	

	6.2
	թափուր պաշտոնի համար դիմող չլինելը
	

	6.3
	պաշտոնի անձնագրով պահանջվող մասնագիտությունը (անհրաժեշտ է նշել մասնագիտության անվանումը)
	


Հ Ի Մ Ն Ա Վ Ո Ր Ո Ւ Մ

«ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ԲԱԶԱՅԻՆ ԱՇԽԱՏԱՎԱՐՁԻ ԵՎ ՊԱՇՏՈՆԱՅԻՆ ԴՐՈՒՅՔԱՉԱՓԵՐԻ ՀԱՇՎԱՐԿՄԱՆ ԳՈՐԾԱԿԻՑՆԵՐԻ ՓՈՓՈԽՈՒԹՅԱՆ ՆՊԱՏԱԿՈՎ` ԸՍՏ ՄԱՍՆԱԳԻՏՈՒԹՅՈՒՆՆԵՐԻ ՈՒ ՏԱՐԱԾՔՆԵՐԻ ԱՇԽԱՏԱՆՔԻ ՇՈՒԿԱՅԻ ՎԵՐԼՈՒԾՈՒԹՅԱՆ ԻՐԱԿԱ​ՆԱՑ​ՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Անհրաժեշտությունը
2014 թվականի հուլիսի 1-ից ուժի մեջ է մտել «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքը (այսուհետ` Օրենք): Օրենքի կիրարկումն ապահովելու նպատակով մշակվել է «Պետական պաշտոններ զբաղեցնող անձանց բազային աշխատավարձի և պաշտոնային դրույքաչափերի հաշվարկման գործակիցների փոփոխության նպատակով` ըստ մասնագիտությունների ու տարածքների աշխատանքի շուկայի վերլուծության իրակա​նաց​ման կարգը սահմանելու և Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ լրացում կատարելու մասին» ՀՀ կառավարության որոշման նախագիծը (այսուհետ` Նախագիծ):

2. Ընթացիկ իրավիճակը
Օրենքի 5-րդ հոդվածի 4-րդ մասի պահանջով անհրաժեշտ է ընդունել համապատասխան իրավական ակտ (ՀՀ կառավարության որոշում), որը կապահովի Օրենքի գործնական կիրառությունը:
3. Տվյալ բնագավառում իրականացվող քաղաքականությունը

Օրենքի 5-րդ հոդվածի 4-րդ մասի համաձայն`

1) պետական պաշտոններ զբաղեցնող անձանց բազային աշխատավարձի չափը սահմանվում է յուրաքանչյուր տարվա պետական բյուջեի մասին ՀՀ օրենքով,
2) պետական պաշտոններ զբաղեցնող անձանց բազային աշխատավարձի չափը չի կարող ցածր լինել օրենքով սահմանված նվազագույն ամսական աշխատավարձի անվանական չափի 80 տոկոսից և գերազանցել օրենքով սահմանված նվազագույն ամսական աշխատավարձի անվանական չափի 120 տոկոսը, և միաժամանակ` բազային աշխատավարձը տվյալ տարվա համար չի կարող սահմանվել նախորդ տարվա բազային աշխատավարձից ավելի ցածր,

3) պետական պաշտոններ զբաղեցնող անձանց վարձատրության չափերի փոփոխությունն իրականացվում է բազային աշխատավարձի և(կամ) գործակիցների փոփոխության միջոցով` ըստ մասնագիտությունների և տարածքների աշխատանքի շուկայի վերլուծության հիման վրա, որն իրականացվում է երեք տարին մեկ, և որի կարգը սահմանում է ՀՀ կառավարությունը, ընդ որում` նշված վերլուծության արդյունքների հիման վրա ՀՀ կառավարությունը կարող է առանձին մասնագիտությունների համար հիմնական աշխատավարձի չափը սահմանել բազային աշխատավարձի ու գործակցի արտադրյալի և դրա առավելագույնը 10 տոկոսը չգերազանցող հանրագումարի չափով:

4. Կարգավորման նպատակը և բնույթը
Նախագծով նախատեսվում է կարգավորել` պետական պաշտոններ զբաղեցնող անձանց բազային աշխատավարձի և պաշտոնային դրույքաչափերի հաշվարկման գործակիցների փոփոխության նպատակով` ըստ մասնագիտությունների ու տարածքների աշխատանքի շուկայի վերլուծության համար անհրաժեշտ տեղեկատվության հավաքագրման և բուն վերլուծության իրականացման, այս շրջանակներում հավաքագրված տվյալների հիման վրա ՀՀ կառավարության լիազոր մարմնի կողմից տեղեկատվական շտեմարանի ներդրման և վարման գործընթացները, ինչպես նաև սահմանել նշված վերլուծության բովանդակությանը և հիմնական արդյունքներին վերաբերող պահանջները:

Միաժամանակ, Նախագծով առաջարկվում է լրացում կատարել ՀՀ կառավարության 2012 թվականի դեկտեմբերի 20-ի N 1676-Ն որոշման մեջ` նախատեսելով, որ գործատուի կողմից վարձու աշխատողի վերաբերյալ անձնավորված հաշվառման բազա ներկայացվող տվյալներում ներառվի նաև աշխատողի մասնագիտությունը:


5. Նախագծի մշակման գործընթացում ներգրավված ինստիտուտները և անձինք
ՀՀ աշխատանքի և սոցիալական հարցերի նախարարությունը
6. Ակնկալվող արդյունքը

Նախագծի ընդունմամբ ակնկալվում է Օրենքի 5-րդ հոդվածի 4-րդ մասի կիրարկումն ապահովող իրավական ակտի (ՀՀ կառավարության համապատասխան որոշման) առկայություն:
Տ Ե Ղ Ե Կ Ա Ն Ք

«ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ԲԱԶԱՅԻՆ ԱՇԽԱՏԱՎԱՐՁԻ ԵՎ ՊԱՇՏՈՆԱՅԻՆ ԴՐՈՒՅՔԱՉԱՓԵՐԻ ՀԱՇՎԱՐԿՄԱՆ ԳՈՐԾԱԿԻՑՆԵՐԻ ՓՈՓՈԽՈՒԹՅԱՆ ՆՊԱՏԱԿՈՎ` ԸՍՏ ՄԱՍՆԱԳԻՏՈՒԹՅՈՒՆՆԵՐԻ ՈՒ ՏԱՐԱԾՔՆԵՐԻ ԱՇԽԱՏԱՆՔԻ ՇՈՒԿԱՅԻ ՎԵՐԼՈՒԾՈՒԹՅԱՆ ԻՐԱԿԱ​ՆԱՑ​ՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀՀ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Պետական պաշտոններ զբաղեցնող անձանց բազային աշխատավարձի և պաշտոնային դրույքաչափերի հաշվարկման գործակիցների փոփոխության նպատակով` ըստ մասնագիտությունների ու տարածքների աշխատանքի շուկայի վերլուծության իրակա​նաց​ման կարգը սահմանելու և Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ լրացում կատարելու մասին» ՀՀ կառավարության որոշման ընդունմամբ ՀՀ պետական բյուջեից լրացուցիչ միջոցներ չեն պահանջվի:
Տ Ե Ղ Ե Կ Ա Ն Ք

«ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ԲԱԶԱՅԻՆ ԱՇԽԱՏԱՎԱՐՁԻ ԵՎ ՊԱՇՏՈՆԱՅԻՆ ԴՐՈՒՅՔԱՉԱՓԵՐԻ ՀԱՇՎԱՐԿՄԱՆ ԳՈՐԾԱԿԻՑՆԵՐԻ ՓՈՓՈԽՈՒԹՅԱՆ ՆՊԱՏԱԿՈՎ` ԸՍՏ ՄԱՍՆԱԳԻՏՈՒԹՅՈՒՆՆԵՐԻ ՈՒ ՏԱՐԱԾՔՆԵՐԻ ԱՇԽԱՏԱՆՔԻ ՇՈՒԿԱՅԻ ՎԵՐԼՈՒԾՈՒԹՅԱՆ ԻՐԱԿԱ​ՆԱՑ​ՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Պետական պաշտոններ զբաղեցնող անձանց բազային աշխատավարձի և պաշտոնային դրույքաչափերի հաշվարկման գործակիցների փոփոխության նպատակով` ըստ մասնագիտությունների ու տարածքների աշխատանքի շուկայի վերլուծության իրակա​նաց​ման կարգը սահմանելու և Հայաստանի Հանրապետության կառավարության 2012 թվականի դեկտեմբերի 20-ի N 1676-Ն որոշման մեջ լրացում կատարելու մասին» ՀՀ կառավարության որոշման ընդունմամբ այլ իրավական ակտերում փոփոխություններ կատարելու անհրաժեշտություն չկա:
Ա Մ Փ Ո Փ Ա Թ Ե Ր Թ
«ՊԵՏԱԿԱՆ ՊԱՇՏՈՆՆԵՐ ԶԲԱՂԵՑՆՈՂ ԱՆՁԱՆՑ ԲԱԶԱՅԻՆ ԱՇԽԱՏԱՎԱՐՁԻ ԵՎ ՊԱՇՏՈՆԱՅԻՆ ԴՐՈՒՅՔԱՉԱՓԵՐԻ ՀԱՇՎԱՐԿՄԱՆ ԳՈՐԾԱԿԻՑՆԵՐԻ ՓՈՓՈԽՈՒԹՅԱՆ ՆՊԱՏԱԿՈՎ` ԸՍՏ ՄԱՍՆԱԳԻՏՈՒԹՅՈՒՆՆԵՐԻ ՈՒ ՏԱՐԱԾՔՆԵՐԻ ԱՇԽԱՏԱՆՔԻ ՇՈՒԿԱՅԻ ՎԵՐԼՈՒԾՈՒԹՅԱՆ ԻՐԱԿԱ​ՆԱՑ​ՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1676-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ  ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ԵՎ ՀՀ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅԱՆ ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅԱՆ
	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացությունը
	Կատարված

փոփոխու

թյունը

	
	1.
	2.
	3.
	4.

	1.
	ՀՀ ԿԱ անշարժ գույքի կադաստրի պետական  կոմիտե 15.10.2014թ. N ՄՍ/ 7064-14
	Նախագծի վերաբերյալ առաջարկություն և դիտողություն չկան:
	
	

	2.
	ՀՀ կենտրոնական ընտրական հանձնաժողով 15.10.2014թ. N 01-409 գրություն
	Նախագծի վերաբերյալ առաջարկություն և դիտողություն չկան:
	
	

	3.
	ՀՀ ազգային անվտանգության խորհուրդ 15.10.2014թ. N 1/515
	Նախագծի վերաբերյալ առաջարկություն և դիտողություն չկան:
	
	

	4.
	ՀՀ ԿԱ քաղաքացիական ավիացիայի գլխավոր վարչություն 16.10.2014թ. N 1.1/11.1/1366-14 գրություն
	Նախագծի վերաբերյալ առաջարկություն և դիտողություն չկան:
	
	

	5.
	ՀՀ մարդու իրավունքների պաշտպան 16.10.2014թ. N 01/13.4/5050-14
	Նախագծի վերաբերյալ առաջարկություն և դիտողություն չկան:
	
	

	6.
	ՀՀ սպորտի և երիտասարդության հարցերի նախարարություն 17.10.2014թ. N 1/5.1/1055-14 գրություն
	Նախագծի վերաբերյալ առաջարկություն և դիտողություն չկան:
	
	

	7.
	ՀՀ ԿԱ միջուկային անվտանգությանկարգավորման պետական  կոմիտե 17.10.2014թ. N 09-Մ-31 գրություն
	Նախագծի 4-րդ կետի 1-ին ենթակետում առաջարկվում է նախատեսել տեղեկատվությունը ներկայացնելու ժամկետ:
	Ընդունվել է:
	Նախագծի 4-րդ կետի 1-ին ենթակետում ավելացվել է համապատասխան տեղեկատվությունը ներկայացնելու ժամկետը:

	8.
	ՀՀ կրթության և գիտության նախարարություն 17.10.2014թ. N 01/11/12710-14 գրություն
	Նախագծի վերաբերյալ առաջարկություն և դիտողություն չկան:
	
	

	9.
	ՀՀ էներգետիկայի և բնական պաշարների նախարարություն 17.10.2014թ. N 01/08/4515-14 գրություն
	Նախագծի վերաբերյալ առաջարկություն և դիտողություն չկան:
	
	

	10.
	ՀՀ հատուկ քննչական խառայություն 20.10.2014թ. N 18-4626գ-14 գրություն
	Նախագծի վերաբերյալ առաջարկություն և դիտողություն չկան:
	
	

	11.
	ՀՀ ազգային վիճակագրական ծառայություն 20.10.2014թ. N 26-2-36-1507 գրություն
	ՀՀ ԱՎԾ-ն էապես կարևորելով խնդրո առարկա որոշման նախագծի անհրաժեշտությունը, պատրաստակամ է համագործակցել ՀՀ աշխատանքի և սոցիալական հարցերի նախարարության հետ, սակայն հարկ է համարում տեղեկացնել, որ.

ա) աշխատավարձի վերաբերյալ ՀՀ ԱՎԾ կողմից հավաքագրվող վիճակագրական տեղեկատվությունը հիմնված է ոչ թե անձնավորված հաշվառման, այլ վիճակագրական մշտադիտարկման մեջ ընդգրկված կազմակերպությունների միջին աշխատավարձի վերաբերյալ ամփոփ տեղեկատվության վրա` խմբավորված ըստ տարբեր փոփոխականների (բնութագրիչների)` սեռ, գործունեության իրականացման վայր (գյուղ, քաղաք), մարզ, տնտեսության հատված (պետական, ոչ պետական), տնտեսական գործունեության տեսակ և այլն.

բ) ՀՀ ԱՎԾ կողմից ըստ առանձին կազմակերպությունների տեղեկատվության տրամադրումն անհնար է, քանզի պետական վիճակագրությունում միջազգայնորեն ընդունված սկզբունքների իրագործման և որպես դրա հետևանք` սկզբնական (անհատական) վիճակագրական տեղեկությունների գաղտնիության պահպանման երաշխիքների ապահովման անհրաժեշտությամբ պայմանավորված, «Պետական վիճակագրության մասին» ՀՀ օրենքի 16-րդ հոդվածի դրույթների համաձայն, ՀՀ ԱՎԾ-ն պարտավոր է.

«...դ) պահպանել հավաքագրված վիճակագրական տվյալների անանունությունը.

Ե) չհրապարակել և չտարածել սկզբնական վիճակագրական տեղեկությունները...»:

Հետևաբար, հարկ է խնդրո առարկա որոշման նախագծից հանել 5-րդ կետը:

Միաժամանակ, տեղեկացվում է Ձեզ առ այն, որ, հաշվի առնելով այն հանգամանքը, որ «Պետական վիճակագրության մասին» ՀՀ օրենքի 11-րդ հոդվածի առաջին մասով սահմանված է, որ «Հայաստանի Հանրապետության տարածքում պետական վիճակագրության իրագործման հիմքը պետական վիճակագրական աշխատանքների ծրագիրն է (այսուհետ` Ծրագիր):», նույն օրենքի 3-րդ հոդվածով սահմանված է, որ «Պետական վիճակագրությունը պետական վիճակագրություն իրականացնող մարմնի և նրա ստորաբաժանումների կողմից վարվող գործունեությունն է` պետական վիճակագրական աշխատանքների եռամյա և տարեկան ծրագրերին համապատասխան:», ապա առաջարկվում է ՀՀ ԱՎԾ-ից հայցվող վիճակագրական բնույթի այլ աշխատանքների հայցի պարագայում, հայցը ներկայացնել ՀՀ ԱՎԾ-ին` քննարկման` վիճակագրական աշխատանքների ծրագրի նախագծման փուլում` այն Ծրագրում ներառելու նկատառումներով, հաշվի առնելով վերը հիշատակված օրենքի 11-րդ հոդվածի 2-րդ, 3-րդ և 4-րդ մասերով սահմանված Ծրագրի մշակման սկզբունքների պահանջները:

Ինչ վերաբերում է «ոչ պետական հատվածի գործատուների մոտ առկա աշխատավարձերի չափերի վերաբերյալ տեղեկատվությանը», ապա հարկ է նշել, որ ՀՀ ԱՎԾ-ն ամսական պարբերականությամբ հրապարակում է ոչ պետական հատվածի միջին ամսական անվանական աշխատավարձը` առանց փոքր և գերփոքր կազմակերպությունների ցուցանիշների: Անվանական աշխատավարձի վերաբերյալ ամբողջացված տեղեկատվությունը (ներառյալ փոքր և գերփոքր կազմակերպությունների ցուցանիշները), հասու են լինում (հրապարակվում են) տարեկան մեկ անգամ` հաշվետու ժամանակաշրջանին հաջորդող տարվա օգոստոսի 1-ին` ի կատարումն վերը հիշատակված օրենքի 11-րդ հոդվածի 2-րդ մասով սահմանված «...վիճակագրական տեղեկատվություն տրամադրողների վրա դրվող պարտականությունների ծավալը...» սկզբունքի պահանջների:
	Ընդունվել է:
	Նախագծից հանվել է 5-րդ կետը:

	12.
	ՀՀ տնտեսական մրցակցության պաշտպանության պետական հանձնաժողով 20.10. 2014թ. N ՊՂ/350-14
	Նախագծի վերաբերյալ առաջարկություն և դիտողություն չկան:
	
	

	13.
	ՀՀ քաղաքացիական ծառայության խորհուրդ

20.10.2014թ. N 01/13/2/3897-14 գրություն
	1. Նախագծի 4-րդ կետի 1-ին ենթակետում հստակեցնել Հայաստանի Հանրապետության քաղաքացիական ծառայության խորհրդի կողմից տրամադրվող տեղեկատվության ներկայացման ժամկետները:

2. Նախագծի 4-րդ կետի «N 2 հավելվածով» բառերը փոխարինել «N 2 հավելվածի Ձև N 2-ով» բառերով:

3.Նախագծի 7-րդ կետի «պարտադիր կուտակային» բառերը փոխարինել «սոցիալական» բառով:
	1. Ընդունվել է:

2. Ընդունվել է:

3. Ընդունվել է:
	1. Նախագծի 4-րդ կետի 1-ին ենթակետում ավելացվել է համապատասխան տեղեկատվությունը ներկայացնելու ժամկետը:

2. Նախագծի 4-րդ կետը համապատասխանաբար խմբագրվել է:

3. Նախագծի 6-րդ կետը համապատասխանաբար խմբագրվել է:

	14.
	ՀՀ հանրային ծառայությունները կարգավորող հանձնաժողով 20.10.2014թ. N ՌՆ/3.1-14/641-14 գրություն
	Նախագծի վերաբերյալ առաջարկություն և դիտողություն չկան:
	
	

	15.
	ՀՀ մշակույթի նախարարություն 20.10.2014թ. N 05/6/5112-14 գրություն
	Նախագծի վերաբերյալ առաջարկություն և դիտողություն չկան:
	
	

	16.
	ՀՀ առողջապահության նախարարություն 20.10.2014թ. N ԱՄ/10888-14 գրություն
	Նախագծի վերաբերյալ առաջարկություն և դիտողություն չկան:
	
	

	17.
	ՀՀ սփյուռքի նախարարություն 20.10.2014թ. N 21/2522-14 գրություն
	Նախագծի վերաբերյալ առաջարկություն և դիտողություն չկան:
	
	

	18.
	ՀՀ բնապահպանության նախարարություն 20.10.2014թ. N 1/04.3/12270-14 գրություն
	Նախագծի վերաբերյալ առաջարկություն և դիտողություն չկան:
	
	

	19.
	Ազգային անվտանգության ծառայություն 20.10.2014թ. N  11/853 գրություն
	Նախագծի վերաբերյալ առաջարկություն և դիտողություն չկան:
	
	

	20.
	ՀՀ գյուղատնտեսության նախարարություն 20.10.2014թ. N ՍԿ/ԱԱ-1/5699-14  գրություն
	Նախագծի վերաբերյալ առաջարկություն և դիտողություն չկան:
	
	

	21.
	ՀՀ արտակարգ իրավիճակների նախարարություն 21.10.2014թ. N 1/01.1/10036-14 գրություն
	Նախագծի վերաբերյալ առաջարկություն և դիտողություն չկան:
	
	

	22.
	ՀՀ տարածքային կառավարման նախարարություն 21.10.2014թ. N 03/14/5762-14 գրություն
	Նախագծի վերաբերյալ առաջարկություն և դիտողություն չկան:
	
	

	23.
	Պետական գույքի կառավարման վարչություն 21.10.2014թ. N 01/17.11/5497-14 գրություն
	Նախագծի վերաբերյալ առաջարկություն և դիտողություն չկան:
	
	

	24.
	ՀՀ էկոնոմիկայի նախարարություն 22.10.2014թ. N 01/21.2/6499-14
	Նախագծի վերաբերյալ առաջարկություն և դիտողություն չկան:
	
	

	25.
	ՀՀ քաղաքաշինության նախարարություն 22.10.2014թ. N 01/18.1/5337-14
	Նախագծի վերաբերյալ առաջարկություն և դիտողություն չկան:
	
	

	26.
	ՀՀ տրանսպորտի և կապի նախարարություն 23.10.2014թ. 01/15.1/11823-14
	Նախագծի վերաբերյալ առաջարկություն և դիտողություն չկան:
	
	

	27.
	ՀՀ ֆինանսների նախարարություն 24.10.2014թ. N 01/17-1/18161-14 գրություն


	Նախագծի 3-րդ կետի 2-րդ ենթակետում առաջարկում ենք ավելացնել «հարկային ծառայողների, մաքսային ծառայողների» բառերը, քանի որ ինչպես ենթակետում նշված ծառայությունները՝ հարկային և մաքսային ծառայությունները նույնպես հանդիսանում են պետական ծառայության հատուկ տեսակ («Հարկային ծառայության մասին» և «Մաքսային ծառայության մասին» ՀՀ օրենքների 1-ին հոդվածներ):
	Չի ընդունվել: Նախագծի 3-րդ կետի 2-րդ ենթակետում նախատեսված բացառությունը պայմանավորված է զինծառայողների, քրեակատարողական ծառայողների և փրկարար ծառայության ծառայողների թվաքանակի և (կամ) պաշտոնների գաղտնիությամբ:  
	

	28.
	ՀՀ արտաքին գործերի նախարարություն 24.10.2014թ. N 1111/579913-14 գրություն
	Նախագծի երկրորդ կետի համաձայն հանրապետական գործադիր մարմինների կողմից Հայաստանի Հանրապետության աշխատանքի և սոցիալական հարցերի նախարարություն ներկայացվող տեղեկությունները վերաբերում են միայն քաղաքացիական ծառայողներին, սակայն ՀՀ արտաքին գործերի նախարարության համակարգում քաղաքացիական ծառայողներից բացի աշխատում են դիվանագիտական պաշտոն զբաղեցնող, ինչպես նաև քաղաքացիական աշխատանք կատարող անձինք: Ուստի առաջարկում ենք նշված կետը (անհրաժեշտության դեպքում նաև դրանով հաստատվող 2-րդ հավելվածը) վերախմբագրել այնպես, որպեսզի համապատասխան տեղեկատվությունը ներկայացվի ըստ ծառայության տեսակի:
	Չի ընդունվել: Նախագծի 2-րդ կետում նշված մարմիններից նախատեսվում է տեղեկատվություն հավաքագրել այդ մարմինների պետական բոլոր ծառայողների աշխատավարձերի չափերի վերաբերյալ: 
Իսկ Նախագծի 4-րդ կետի համաձայն` քաղաքացիական ծառայողների շարժի և հոսունության վերաբերյալ տեղեկատվությունը նախատեսվում է հավաքագրել ՀՀ քաղաքացիական ծառայության խորհրդից:

Միաժամանակ, Նախագծի 3-րդ կետի 2-րդ ենթակետի համաձայն` վերը նշված տեղեկատվությունը չի ընդգրկում զինծառայողների, քրեակատարողական ծառայողների և փրկարար ծառայության ծառայողների վերաբերյալ տվյալները:
	

	29.
	ՀՀ ոստիկանություն 24.10.2014թ.N 24/2571 գրություն
	Նախագծի վերաբերյալ առաջարկություն և դիտողություն չկան:
	
	

	30.
	ՀՀ քննչական կոմիտե

24.10.2014թ. N 15/9-3-14 գրություն
	Նախագծի վերաբերյալ առաջարկություն և դիտողություն չկան:
	
	

	31.
	Հեռուստատեսության և ռադիոյի ազգային հանձնաժողով

27.10.2014թ. N 01-353 գրություն
	Նախագծի վերաբերյալ առաջարկություն և դիտողություն չկան:
	
	

	32.
	ՀՀ վերահսկիչ պալատ

27.10.2014թ. N ՎՊԵ-167
	Առաջարկում ենք ընդլայնել «աշխատանքի շուկայի վերլուծության» շրջանակը, քանի որ ըստ նախագծի, չի ներառում այլ երկրներում /միջազգային փորձ/ համանման մասնագիտության, զբաղեցրած պաշտոնի վերաբերյալ համեմատական վերլուծություն:
	Չի ընդունվել: Որպես կանոն պետական հատվածում մրցունակ աշխատավարձ սահմանելու, պետական հատվածից մասնավոր հատված կադրերի հոսունությունը կանխելու նպատակով համադրվում են տվյալ երկրում պետական և մասնավոր հատվածների աշխատավարձերը (Review of the methodology for surveys of the best prevailing conditions of employment at headquarters and similar duty stations): Այլ երկրների աշխատանքի շուկայի իրավիճակի և համանման մասնագիտություններ ունեցողների աշխատավարձերի վերլուծությունները սույն իրավական ակտի կարգավորման առարկայի մաս չեն կազմում: 
	

	33.
	ՀՀ Ազգային ժողովի աշխատակազմ

28.10.2014թ. N Ա-1014 գրություն
	Նախագծի վերաբերյալ առաջարկություն և դիտողություն չկան:
	
	

	34.
	ՀՀ դատական դեպարտամենտ

28.10.2014թ. N Ե-6700 գրություն
	Նախագծի վերաբերյալ առաջարկություն և դիտողություն չկան:
	
	

	35.
	ՀՀ պաշտպանության նախարարություն

31.10.2014թ. N ՊՆ/510-1914 գրություն
	Նախագծի քննարկման արդյունքներով առաջարկում ենք որոշման նախագծի 3-րդ կետի 2-րդ ենթակետում «վերաբերյալ» բառից առաջ լրացնել «ու քաղաքացիական հատուկ ծառայության պաշտոն զբաղեցնող անձանց» բառերը: Առաջարկությունը պայմանավորված է այն հանգամանաքով, որ ՀՀ պաշտպանության նախարարության, ՀՀ ոստիկանության համակարգերում ՀՀ ազգային անվտանգության խորհրդի աշխատակազմերում քաղաքացիական հատուկ ծառայության պաշտոններ զբաղեցնող անձանց շարժի և հոսունության, կրկնվող թափուր աշխատատեղերի վերաբերյալ տեղեկատվությունը ՀՀ քաղաքացիական ծառայության խորհուրդը չի տիրապետում, քանի որ «Քաղաքացիական ծառայության մասին» ՀՀ օրենքի պահանջների համաձայն նշված խորհրդին վերապահված է միայն քաղաքացիական հատուկ ծառայության պաշտոնների անվանացանկի և պաշտոնների յուրաքանչյուր խմբի ընդհանուր նկարագրի հաստատման իրավասություն:
	Ընդունվել է մասամբ: 
	Նախագծի 4-րդ կետի 1-ին ենթակետը «քաղաքացիական ծառայողների» բառերից հետո լրացվել է «(բացառությամբ քաղաքացիական հատուկ ծառայության քաղաքացիական ծառայողների)» բառերով` նախատեսելով, որ քաղաքացիական հատուկ ծառայության քաղաքացիական ծառայողների վերաբերյալ տեղեկատվությունը

ներկայացնի համապատասխան մարմինը: 

	36.


	Հայաստանի արհմիությունների կոնֆեդերացիա

11.11.2014թ. N 05-01/31 գրություն
	Նախագծի վերաբերյալ առաջարկություն և դիտողություն չկան:
	
	

	37.
	ՀՀ արդարադատության նախարարություն

20.11.2014թ. N 01/9009-14 գրություն
	1. Նախագիծը համապատասխանում է Հայաստանի Հանրապետության Սահմանադրությանը: 


2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին: 
3.  Նախագծում իրավական այլ ակտերի նորմերի անհարկի կրկնություններ առկա չեն: 
4.  Նախագծում առկա են  խմբագրման և հստակեցման կարիք ունեցող դրույթներ: Այսպես` 
 1/ նախագծի 1-ին կետով հաստատվող թիվ 2 հավելվածի թիվ 1 ձևի վերնագրում «աշխատավարձերի» բառից հետո անհրաժեշտ է լրացնել «չափերի» բառը՝ նկատի ունենալով նախագծի 1-ին կետի 2-րդ ենթակետի դրույթները:

  2/ Նախագծի 1-ին կետի 2-րդ ենթակետով նախատեսվում է հաստատել պետական ծառայողների աշխատավարձերի չափերի, պետական ծառայողների շարժի և հոսունության, պետական ծառայությունում կրկնվող թափուր աշխատատեղերի վերլուծության համար անհրաժեշտ տեղեկատվության ներկայացման ձևերը, մինչդեռ թիվ 2 հավելվածով ներկայացված թիվ 2 ձևի վերնագրում բացակայում են պետական ծառայությունում կրկնվող թափուր աշխատատեղերի վերաբերյալ դրույթները:

 3/ Նախագծի 5-րդ կետում անհրաժեշտ  է հստակեցնել, թե խոսքն ինչ «եզրակացությունների» մասին է: Այդ առումով հիշյալ կետն անհրաժեշտ է խմբագրել՝ նկատի ունենալով Հայաստանի Հանրապետության Նախագահի 2007 թվականի հուլիսի 18-ի թիվ ՆՀ-174-Ն հրամանագրով հաստատված կարգի 136-րդ կետի պահանջները, որոնց համաձայն ՀՀ կառավարություն պետք է ներկայացվեն համապատասխան առաջարկություններ, այլ ոչ թե եզրակացություններ: Ելնելով վերը նշվածից հիշյալ կետից անհրաժեշտ է հանել «եզրակացություններ» բառը: Անհրաժեշտ է նկատի ունենալ, որ խմբագրական առումով նույնպես հիշյալ կետում առկա է անհամապատասխանություն, մասնավորապես՝ ՀՀ աշխատանքի և սոցիալական հարցերի նախարարը ՀՀ կառավարություն է ներկայացնում եզրակացություններ և առաջարկություններ՝ մինչև յուրաքանչյուր երրորդ տարվա հոկտեմբերի 1-ը, դրան հաջորդ տարվա պետական միջնաժամկետ ծախսային ծրագրի նախապատրաստման ժամանակ ներկայացված առաջարկությունները քննարկելու նպատակով: Ելնելով վերոհիշյալից, ինչպես նաև հաշվի առնելով «Իրավական ակտերի մասին» ՀՀ օրենքի 36-րդ հոդվածի պահանջները նշված կետն անհրաժեշտ  է խմբագրել:

  Նույն դիտողությունը վերաբերում է նաև նախածի 1-ին կետի 1-ին ենթակետով նախատեսվող թիվ 1 հավելվածի 8-րդ կետին:
  4/ Նախագծի 7-րդ կետի դրույթները խմբագրման և հստակեցման կարիք ունեն, մասնավորապես՝ պարզ չէ, թե խոսքը որոշման 7-րդ կետից բխող ինչ «անհրաժեշտ փոփոխությունների» մասին է, քանի որ 7-րդ կետով նախատեսված են ՀՀ ֆինանսների նախարարին վերաբերող դրույթներ:
 5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
6.Օրենսդրական տեխնիկայի կանոնները պահպանված են: 

7. Նախագիծն անհրաժեշտ է համապատասխանեցնել սույն եզրակացության    4-րդ  կետին:
	4. Ընդունվել է:

7.Ընդունվել է:
	1/ Նախագծի 1-ին կետով հաստատվող N 2 հավելվածի N 1 ձևի վերնագիրը «աշխատավարձերի» բառից հետո լրացվել է «չափերի» բառով:

2/ Նախագծի N 2 հավելվածի N 2 ձևի վերնագիրը «հոսունության» բառից հետո լրացվել է  «կրկնվող թափուր աշխատատեղերի» բառերով:

3/ Նախագծի 5-րդ կետից, ինչպես նաև N 1 հավելվածի 8-րդ կետից հանվել են «եզրակցություններ» բառերը, միաժամանակ հստակեցվել է առաջարկությունները ՀՀ կառավարություն ներկայացնելու ժամկետը` սահմանելով, որ այն ներկայացվում է մինչև յուրաքանչյուր երրորդ տարվա հոկտեմբերի 1-ը, դրան հաջորդող տարվա պետական միջնաժամկետ ծախսային ծրագրի նախապատրաստման ժամանակ  քննարկելու նպատակով:
4/Նախագծի 7-րդ կետում «7-րդ կետից» բառերը փոխարինվել են «6-րդ կետից» բառերով:

7. Նախագիծը համապատասխա

նեցվել է եզրակացության 4-րդ կետի հանջներին:

